
Д О: ОСНОВНО ЈАВНО ОБВИНИТЕЛСТВО – ДЕЛЧЕВО 
           бул. „Македонија“ бб. – 2320 Делчево 
           тел.: +389  033 411 882 | факс:  +389  033 411 882 
           www.jorm.mk | jorm@jorm.org.mk 
 

 

КРИВИЧНА ПРИЈАВА 
 
 

ПРОТИВ: ЕВН МАКЕДОНИЈА – АД СКОПЈЕ, КЕЦ ДЕЛЧЕВО  
    бул. “Македонија” бб - Делчево 
    тел: 02/3205000-2533 | 089088888 | 
    е-пошта: delcevo@evn.com.mk  
 

ПОДНОСИТЕЛ: ПОЛИТИЧКА ПАРТИЈА ЛЕВИЦА 
ул. „Мирослав Крлежа“ бр. 20/1-12 – Центар, 1000 Скопје 
ЕМБС: 7108192 | ЕДБ: 4044016512070 

  Трансакциска с-ка: 300000004515386 – Комерцијална банка 
             www.levica.mk | contact@levica.mk | тел. 075/885-645 
 

ОСНОВ:  Бесправно градење – казниво по чл. 244 - а, ст. 1 во врска со ст. 3 и ст. 5 од КЗ 
 
 

 

 I. Правен основ за пријавување 

 

Оваа кривична пријава ја поднесуваме согласно член 273, став 3 [„Пријавување 

кривични дела“] и чл. 274, ст. 1 [„Поднесување на пријава“] од Законот за кривична 

постапка (Сл. весник на РМ бр. 150/2010 и 100/12, 142/16, 193/16, 198/18). 

 

 II. Фактички опис на делото 

 

 Во периодот од јуни до октомври 2022 година, правното лице ЕВН Македонија – АД, 

КЕЦ Делчево без одобрение за градење и спротивно на основен проект извршувало 

градежни активности, конкретно поставување, изградба, на 10 (20) kv кабелски вод – 

каблирање на ДВ 10 kv (среднонапоснки кабли) извод “Разловци”, на делот на трасата 

од TC 110/35/10 kv “Делчево” до столб со отклон за TC 10/0.4 kv “Алпинком” во Општина 

Делчево.  

Доказ 1: Фотокопија од Потврда за заверка на одобрен Проект за инфраструктура за 
изградба на 10 (20) kv  кабелски вод, - каблирање на надземен ДВ 10 kv извод 
“Разловци”, на делот на трасата од ТЦ 110/35/10 kv “Делчево” до столб со 
отклон за TC 10/0.4 kv “Алпинком”-  Општина Делчево (дел постапка 34292). 

 
Доказ 2:  Насловна страна од заверен проект за инфраструктура за изградба на 10 (20) kv  

кабелски вод, - каблирање на надземен ДВ 10 kv извод “Разловци”, на делот на 
трасата од ТЦ 110/35/10 kv “Делчево” до столб со отклон за TC 10/0.4 kv 
“Алпинком”-  Општина Делчево (дел постапка 34292). 

 
Иако во Проектот станува збор за надземен далновод, на терен е вршено поставување на 

подземен далновод, спротивно на Проектот и тоа на тротоари, односно на државно земјиште. 
 
Доказ 3:  Хиперлинк од реакција и слики објавени на Фејсбук на 9 септември 2022 на кои се 
гледаат последици врз тротоари и улици од изведени  градежните активности на тротоари, 
односно на државно земјиште 
(https://www.facebook.com/levicadelcevo/posts/pfbid02Jpa8naJDywKz4RGZeBJzXWuVL8avAkhs3D
fS254d13mmFBY8VLdrD8T7S6acMhsRl) 
 
Според чл. 57, ст. 2 од Законот за градење (Сл. весник на РМ бр. 

124/2010;  18/2011;  18/2011;  36/2011;  49/2011;  54/2011;  13/2012;  144/2012;  25/2013;  79/201
3;  137/2013;  163/2013;  27/2014;  28/2014;  42/2014;  115/2014;  149/2014;  187/2014;  44/2015;  1
29/2015;  129/2015;  217/2015;  226/2015;  30/2016;  31/2016;  39/2016;  71/2016;  103/2016;  132/
2016;  35/2018;  64/2018;  168/2018;  244/2019;  18/2020;  279/2020;  96/2021;  227/2022) 
далноводи со напонско ниво до 35 КВ се градби од втора категорија. 

Според чл. 58, ст. 2 од истот закон, одобрение за градење за градбите од втора категорија 
издава градоначалникот на општината. 

Во Одговор на Барање за пристап до информации од јавен карактер до Општина Делчево бр. 
20- 374/3, јасно е наведено дека покрај Проект за изградба на 10 (20) kv кабелски вод – каблирање 
на надземен ДВ 10 kv извод “Разловци”, на делот на трасата од TC 110/35/10 kv “Делчево” до столб 
со отклон за TC 10/0.4 kv “Алпинком” во Општина Делчево и заверка на истиот проект, Општина 
Делчево не располага со друга документација. Или во превод, јасно е наведено дека не постои 
одобрение за градење и дека горенаведените градежни активности се вршени без одобрение за 
градење. 

 

Доказ 4: Одговор на Барање за пристап до информации од јавен карактер до 

Општина Делчево бр. 20- 374/3 

 

  Со ваквите градежни дејствија, правното лице ЕВН Македонија – АД, КЕЦ Делчево, 

градело или изведувало градба на туѓо земјиште без одобрение за градње, спротивно 

на Проектот. 

III. Кривични дела против имотот 

 

 Со ваквите безобразни, умислени, неетички, пакоснички, штетни и малициозни 

комисивни противправни дејствија (лат. acta humana ilicita) – во целост се исполнети 

условите за кривичен прогон по службена должност (ex officio) на пријавеното правно лице 

и тоа за сторено кривично дело, инкриминирано во Посебниот дел на консолидираниот 

Пречистен текст на Кривичниот законик (Сл. весник на РМ бр. 37/1996 и 80/99, 4/02, 43/03, 

19/04, 81/05, 60/06, 73/06, 7/08, 139/08, 114/09, 51/11, 135/11, 185/11, 142/12, 166/12, 

55/13, 82/13, 14/14, 27/14, 28/14, 115/14, 132/14, 160/14, 199/14, 196/15, 226/15, 97/17, 

170/17, 248/18), и тоа во Глава XXIII [Кривични дела против имотот]. 

а) Бесправно градење – Казниво по чл. 244 - а, ст. 1, во врска со ст. 3 и ст. 

5 од КЗ: 
(1) Тој што гради или изведува градба или врши надзор над градба на сопствено или 

туѓо земјиште без одобрение за градење или спротивно на одобрението за градење 

издадено од надлежен орган, ќе се казни со затвор од три до осум години. 

(2) Ако делото од став 1 е сторено заради продажба, ќе се казни со затвор најмалку 

четири години.  

(3) Со казната од став 2 ќе се казни и тој што изведува градежни работи спротивно 

на основниот проект или врши реконструкција на конструктивните елементи на градбата 

без основен проект и ја нарушува механичката отпорност, стабилноста на градбата и 

сеизмичката заштита. 

(5) Ако делото од овој член го стори правно лице, ќе се казни со парична казна. 
 

 IV. Законско битие на делото 

 

а) Објективно битие – според законскиот опис: 

-  Објект на заштита на оваа инкриминација е комплексен и го содржи, од една страна, 

интересот за заштита на сопственоста врз недвижности и настанување на правото на 

сопственост врз градби (припадоци на недвижноста), како и од друга страна интересот 

за планско развивање на просторот кој е во функција на задоволување на потребите, 

правата и интересите на граѓаните.1   

- Дејствието на извршување е бесправно градење, изведување градба или вршење 

надзор над градба на сопствено или туѓо земјиште. 

- Извршител2 е инвеститорот, градежникот и лице што врши надзор. 

 
1 Така и проф. д-р Владо Камбовски и проф. д-р Никола Тупанчевски, Казнено право – Посебен дел – Петто, изменето и 

дополнето издание, Просветно дело, Скопје, 2011, стр.306 
2 Ibidem, стр. 307 

Делото постои ако се изведува: 

 (1) Градење, изведување градба или вршење надзор без одобрение за градење– 

Дејствието на сторителот се состои во изведување на градежни работи без издадено 

одобрение за градење од надлежен орган. 

(2) Градење, изведување градба или вршење надзор спротивно на одобрение за градење 

издадено од надлежен орган– Во овој случај постои одобрение за градење издадено од 

надлежен орган, но дејствијата на сторителот се спротивни на одредбите на одобрението 

за градење. 

- Квалифициран облик 

За ова дело КЗ предвидува и потежок облик, а тоа е доколку основното дело се прави 

поради продажба или кога градежните активности се изведуваат и спротивно на основниот 

проект.  

Делото е довршено со самото изведување на градежни активности без одобрение за 

градење или спротивно на одобрение за градење издадено од надлежен орган. 

 

б) Субјективно битие – Делото е умислено. 

 

*** 

 Предвид погоре изнесеното, а поради постоење поголем степен на извесно и 

основано сомневање дека пријавениот свесно и злонамерно го сторил делото за кое се 

терети, а кое пак се гони ex officio, до Вас – како првостепен орган надлежен за гонење на 

кривични дела по службена должност – ја доставуваме оваа издржана Кривична пријава, 

поткрепена со докази, со полна верба дека ќе постапите по истата bona fide и, согласно 

Вашите должности и надлежности во предистражна и истражна постапка, предвидени со 

ЗКП (2010), истата понатаму судски ќе ја процесуирате, а нас – како оштетени, подносител 

– повратно писмено ќе не известите, како би можеле да ги искористиме и преостанатите 

правни средства кои ни стојат на располагање. 

 Сметаме дека ноторно и во целост се исполнети сите таксативно наведени законски 

услови за кривичен прогон за конкретното сериозно кривично дело – по принципот 

numerus clasusus – па за таа цел, во прилог Ви доставуваме и Листа со предлог-докази, 

нумерирани според редните броеви дадени погоре во текстот, од кои јасно се утврдува дека 

пријавениот е сторител на посоченото кривично дело од КЗ. 

* 

  НАПОМЕНА: Заради целосно расветлување на овој кривично-правен настан, 

предлагаме, бараме и инсистираме да се изврши неопходниот распит на одговорно лице 

кај пријавеното правно лице! 

Д О К А З И [ВО ПРИЛОГ]: 

 

- Тековна состојба за ПП Левица од Централен регистар; 

- Листа на писмени / материјални докази (онака како што се нумерирани во поднесокот); 

- Фотографии од терен достапни на хиперлинк [достапни на хиперлинк]; и 
- Распит на одговорно лице кај пријавениот [задолжително]. 

 

 

 

 

 

 

 

С к о п ј е 

30.03.2023 

П р и ј а в у в а ч: 

ПП ЛЕВИЦА 
 

Застапник по закон:  

проф. д-р Димитар Апасиев – претседател 

(Пратеник во Собранието на РМ) 

 

_______________________________________ 

